
Bashkëpunimi ynë i ngushtë me NATO-n shkon nga disa vite më parë në intervenimin ndaj 
regjimit të Slobodan Millosheviqit në 1999 në Sërbi. Maqedonia ishte vendi kyç në regjion në 
asistimin e aleancës, duke ofruar infrastrukturë dhe logjistikë për operacionet ushtarake të NATO-s. 
Ne poashtu i hapëm dyert për 380.000 refugjatë na Kosova të cilët gjetën strehim në Maqedoni. 
Disa mbetën për të vazhduar jetën e tyre në Maqedoni.   

Kosova mbetet çështje e rëndësishme sigurie sot dhe Maqedonia e respekton anën e saj të 
marëveshjes. Ne jemi vendi nikoqir i shtabit qëndror logjistik të KFOR-it, forca stabilizuese për 
Kosovën. Është i udhëhequr nga armata e Maqedonisë dhe e financuar nga buxheti jonë.  

Pavarësia e Kosovës muajin e kaluar e ndryshoi pamjen e sigurisë dhe atë politike të Ballkanit. Ne 
edne nuk e dimë si do të duket përfundimi i lojës. Në vitet e fundit në Ballkanin perëndimor ka 
pasur përparim të madh në aspekt  të rruajtjes të stabilitetit dhe zhvillimit  të ekonomive tona. Kjo 
është arritur kryesisht falë rolit pozitiv të BE-së dhe SHBA në regjionin tone gjatë dekadës së 
fundit.   

Mirëpo ekzistojnë shumë burime potenciale të jostabilitetit. Strukturat politike në Kosovë janë pak 
të zhvilluara. Kohezioni politik në këtë regjion është i dobët.  Nga pikëpamja e sigurisë, NATO 
ende është i nevojshëm, posaçërisht në dhe rreth Kosovës, që të ndihmojë në administrimin e 
kufijve dhe të bëjë monitorim nga afër ë të trafikimit dhe krimit të organizuar.  

Mesazhet positive nga BE dhe SHBA për integrimin në NATO dhe BE janë të një rëndësie vitale. 
Anëtarsimi në NATO është një lidhëse progresi në regjion. Deri në këtë nivel, progresi, stabiliteti 
dhe prosperiteti do të përmirsohen në Ballkan nëse Shqipëria, Kroacia dhe Maqedonia ftohen për 
t’iu bashkangjitur NATO-s javën e ardhëshme në Bukuresht.    

Sa më shumë shtete të Ballkanit t’i bashkangjiten NATO-s, aq më pak NATO do të duhet në 
Ballkan. Aleanca atëherë do të jetë e lire të merret me sfidat në vendet e tjera.   

Duke e marrë parasysh çfarë rrezikohet, anëtarsimi i Maqedonisë në NATO nuk duhet të mbahet 
peng i problemit dypalësh me Greqinë rreth emrit të vendit tim. Por kjo është ajo që po ndodh 
muajt e fundit.  

Ushtarët tanë po luftojnë në Avganistan krah për krah me Grekët, Amerikanët, Holandezët dhe të 
tjerët. Askujt nuk i pengon shenja “Maqedoni” në uniformat e tyre. Maqedonisë i është kërkuar të 
përmbushë kriteriumin me Planin Aksional për Anëtarsim (ose PAA) për konsiderim mbi 
anëtarsimin në NATO. Këtë ne e përmbushëm.  

Problemi ynë me Greqinë është bilateral. Ne jemi të gatshëm ta tejkalojmë se bashku me miqtë tanë 
grek.  Ne jemi të gatshëm për kompromis. Por ne nuk do të detyrohemi që të pranojmë zgjidhje në 
lidhje me emrin tone si kusht për të hyrë në NATO.  

Vendi im i mbetet besnik Marrëveshjes të përkohshme të vitit 1995 ku u pajtuam – me KB si 
garantues – që as Maqedonia e as Greqia nuk do të bllokojnë anëtarsimin e njëra tjetrës  në 
organizatat ndërkombëtare.  

Anëtarsimi në NATO dhe fillimi i bisedimeve për anëtarsim në BE ja dy prioritetet për 
Maqedoninë – pa marrë parasysh se kush është në pushtet. Por Maqedonia nuk do të lëshojë pe nën 
presion.  

NATO nuk është vendi ku duhet të zgjidhet çështja e emrit. Ta lëmë aleancën të fokusohet në 
sigurinë. Duke pasur këtë gjë parasysh, duhet të jetë e qartë se përjashtimi i Maqedonisë nga ky 
klub nuk do të ndihmojë në përmirësimin e sigurisë në rajonin e Ballkanit.  Bile mund të shkaktojë 
rezultat të kundërt.   

z.Milososki është Ministër i Punëve të Jashtme të Maqedonisë. 

